
Teänjooǥǥ jeeʹrab ǥu luõss-šeellmõõžž kuõskki kueʹllšeeʹllem-meärrõõzz primmum 

Taarrin suåppum muttâz Teänjooǥǥ kueʹllšeeʹllem-meärrõõzzid puõʹtti ǩeäzzas liâ raavuum 

riikksuåvtõõzz asetõõzzin. Ååʹn suåppum meärrõõzz kueʹsǩǩe jeeʹres kueʹllšlaaji ǥu luõzz šeellmõõžž. 

Luõss-šeellmõõžž ǩeâlddmõõžž kuõskki lääʹjjčuäʹjtõs lij eeʹttiǩ-kååʹdd ǩiõttʼtõõllâmnalla. 

Riikksuåvtõõzz asetõs šâdd viõʹǩǩe 6.5.2022.    

Luõss-šeeʹllemǩiõlddi oudldeei nääʹlteʹmes vueʹjjest jeeʹres kueʹllšlaaji šeeʹllemvueitʹlvažvuõđid sååʹvšet 

siõmmna lääiʹvab meärrõõzzin ǥu mõõnni eeʹjj.  

Turiistid miârktum suäʹvvel-looʹvin vuäitt šeeʹlled kueʹl reeddast takainalla âânnmõõžžâst åårrai 

kuuđadklaass õõut ǩiõđ poʒʒvuõggneävvain ǩeäʹppsõs poʒʒvuõggvuäggamneävvain. Turismmlooʹvid älgg 

vuäǯǯad ǩieʹssmannu 15. peeiʹvest sueiʹnnmannu loʹppe. Päiʹǩǩ-kåʹddniiʹǩǩid miârktum kueʹllšeeʹllemlooʹvin 

jeeʹres kuõʹlid ǥu luõzz vuäitt šeeʹlled vuäggamneävvain võnnsest. Puk kueʹllšeellmõš vuäggamneävvain lij 

ǩõlddum innpoodd, mii miârkat ǩieʹss-sueiʹnmannust 23.00-8.00 kõskksaž čiâssääiʹj da påʹrǧǧmannust 19.00-

8.00 kõskksaž čiâss ääiʹj. Vuäggamneävvainšeellmõš lij lââʹssen rääʹjtum ääiʹjbu iiʹjjinalla vuâllõõǥǥi ââlda 

di Teän Pâʹjj- da Vueʹllǩeâuŋŋsi vuuʹdid vuâđđuum rääuhtemvuuʹdin luõzz čårrkueʹllkååʹdd veäʹlttummšen.   

Jeeʹres kueʹllšlaaji ǥu luõzz säiʹmmšeellmõõžžâst vuäitt ââʹnned õõccanja häʹrvvesčâʹlmmsääiʹm da jeeʹres 

kueʹl säiʹmmšeeʹllemvuʹvdd šõrran påʹrǧǧmannust. Miârkteei lij še tõt, što kuuʹǯ vuäitt šeeʹlled jeeʹres 

kueʹllšlaaji ǥu luõzz šeellmõõžž kuõskki meärrõõzzin.   

Riikksuåvtõõzz asetõs õlmstââʹttet 6.5.2022 šiõttõsnorldõõǥǥâst nââmrin 314/2022 ja suåppâmrääidast 

nââmrin 29/2022.   

Lââʹssteâđ: 

Vesa Ruusila, luâttskååttrdemtäällduumšeǩ, teʹl. 02951 62051, vesa.ruusila(at)gov.fi 

Tapio Hakaste, saǥstõõli veʹrǧǧneǩ, teʹl. 02951 62152, tapio.hakaste(at)gov.fi 

 

 

 


